
1-grajja li ghamlet minn Pawlu “holgien gdid” (2 Kor 5, 17) hija ¢ertament l-esperjenza li
huwa ghex fit-triq ta’ Damasku, dik il-grajja li ahna popolarment insejhulha 1-Konverzjoni
ta’ San Pawl. L-esperjenza Pawlina fit-triq lejn Damasku ma kenitx tant fenomenu mistiku
imma bhall-irruzzjoni ta’ dak li hu sopranaturali fil-hajja ta’ Pawlu, intervent dirett ta’ Alla,
li fi Kristu Gesu, ghamel minn Pawlu hlejqa gdida. Il-Farizew u l-persekutur ta’ Kristu jsir
1-Appostlu li bimhabba tal-genn ihobb lill-istess Kristu. Din hija esperjenza li tghaqqad

flimkien il-vizjoni ta’ Kristu

lil Pawlu u I-hatra tieghu biex
ikun l-appostlu tal-gnus, xhud/
martri ta’ |-Imghallem Imsallab
u Irxoxtat,bil-kelma u fuq
kollox bil-hajja kollha tieghu.
Qabel ma nitkellmu minn
Pawlu bhala xhud/martri ta’
Kristu fil-hajja u fil-mewt, tajjeb
li ngibu quddiem ghajnejna xi
dettalji ta’ dak li jinkiteb meta
Pawlu stess u Luqa jitkellmu
mill-esperjenza fit-triq ta’
Damasku.

“Meta dak li ghazilni sa minn
guf ommi u li sejjahli permezz
tal-grazzja tieghu, ghogbu
jirrivelali lil Ibnu biex inhabbru
fost il-gnus..” (Gal 1, 15-16).
“Izda 1-Mulej wiegbu (lil
Hananija): Mur, ghax dan
ir-ragel hu ghodda maghzula
minni biex iwassal ismi
quddiem il-gnus u s-slaten u
quddiem ulied Izrael. Jien stess
ghad nurih kemm irid ibati
minhabba ismi” (Atti 9,15-16).
“Imbaghad hu (Hananija) qalli:
Alla ta’ missirijietna ghazlek
biex taghraf ir-rieda tieghu, tara
lil Dak li hu I-Gust u tisimghu
jkellmek bfommok stess. Ghax
int ghad trid tixhed ghalih
quddiem il-bnedmin kollha
fuq dak li rajt u smajt” (Atti 22,
14-15).

“U 1-Mulej qalli: Jiena Gesu,

li inti qieghed tippersegwitah.
Imma qum u ieqaf fuq riglejk.
Ghaliex jiena ghalhekk
dhertlek, biex naghmlek
ministru u xhud tad-dehra li
fiha rajtni u ta’ dawk li fihom
ghad nidhirlek. Nehilsek mill-
popli u mill-gnus pagani li
ghandhom gieghed nibghatek,
biex tifthilhom ghajnejhom
halli jergghu lura mid-dlam

ghad-dawl u mis-setgha tax-
xitan u jduru lejn Alla u bil-fidi
taghhom fija, jiksbu l-mahfra
tad-dnubiet u jkollhom sehem
madak li huma kkonsagrati lil
Alla” (Atti 25,15-18).

Fost tant affarijiet, interessanti
ninnotaw li is-siltiet imsemmija
huma mibnijna fuq il-mudell
tas-sejha tal-profeti fl-Antik
Testment. Galatin 1, 15-16

hu mibni fuq IZaija 49,1 u
Geremija 1,5; Atti9, 15 hu
mibni fuq Geremija 1,10 u Atti
26, 16-18 jaghmel alluzjoni
ghal Izaija 46, 6.7.16, Geremija
15, 8 u Ezekjel 2, 1. Is-sejha ta’
Pawlu titqieghed f’riferiment
ghas-sejha tal-Qaddej sofferenti
ta’ Jahweh biex tidher li

kellha tkun immarkata mix-
xhieda tat-tbatija, bis-sigill
tas-salib, li kellu jkun il-qofol
tal-predikazzjoni ta’ Pawlu (1
Kor 1, 18-25; 2, 1-5). Fdanil
kuntest irridu niftakru li I-veru
Qaddej sofferenti hu Kristu,
imma fl-istess hin Pawlu jaqdi

din l-istess
missjoni.
Fi kliem
iehor Kristu
hu I-mudell
tas-sejha ta’
Pawluy, anzi, kif
jistqarr hu stess, isir
il-hajja stess ta’ Pawlu:
“Nghix, imma mhux izjed jien,
izda jghix fija Kristu. Il-hajja
li issa nghix fil-gisem gieghed
nghixha bil-fidi fl-Iben ta’ Alla,
li habbni u taruhu ghalija”
(Gal 2, 20). Is-siltiet juruna li
Pawluy, bhall-Profeti ta’ 1-Antik
Testment u fuq kollox bhal
Kristu, hu moghni bil-missjoni
li jxandar il-helsien u 1-fidwa
lill-fqajrin u lill-imgarrbin. U
dan mhux biss bil-qawwa tal-
predikazzjoni tieghu, imma fuq
kollox bil-qawwa tax-xhieda/

martirju tieghu murija fit-
tbatija li jgarrab kontinwament
minhabba l-missjoni tieghu.
Dan jidher car f'diversi
siltiet li nsibu fit-2
Ittra ta’ Pawlu lill-
Korintin. Pawlu
jikteb lill-Korintina
ghat-tieni darba biex
jiddefendi I-ministeru
appostolku tieghu
quddiem il-kalunnji ta’
xi Insara ta’ nisel Lhudi li
kienu ged jghidu li Pawlu ma
kienx appostlu. Quddiem
din il-kalunnja Pawlu jistqarr
bid-dieher li hu fil-fatt kien
appostlu. Appostlu li bil-
ministeru tieghu, bix-xhieda/
martirju tieghu kien qed
jitlaggam bis-shih fil-mewt u
l-qawmien ta’ Gesu’, hu li kellu
ministeru appostolku li kien
imzejjen bis-sinjali kollha ta’
l-appostolat, is-sinjali tat-tbatija
u l-mewt ta’ I-Imghallem, tant
li hu nnifsu seta’ jistqarr lill-
Galatin: “Nghid ghalija, ma
jkun qatt li niftahar jekk mhux
bis-salib ta’ Sidna Gesu’ Kristu,
li bih id-dinja hi msallba ghalija
u jien ghad-dinja...jien ingib
t’gismi l-marki ta’ Kristu” (Gal
6, 14.17).
Ha nhallu lil Pawlu stess juri
dan.
Lill-Korintin hekk jiktbilhom:
“Ghax ahna ‘1 Gesu’ 1-Mulej
geghdin inxandru, u mhux lilna
nfusna; ahna mahniex hlief
qaddejja taghkom minhabba
f’Gesu’ Kristu. Dan Alla li gal:
‘Ha jiddi d-dawl mid-dlam,
dak hu li idda fi qlubna biex
jaghtina d-dawl ta’ 1-gharfien
tal-glorja ta’ Alla, li tiddi f'wic¢
Kristu. Dan it-tezor gieghed
ghandna f’garar tal-fuhhar,



halli b’hekk jidher sewwa li
l-kobor ta’ din il-qawwa gej
minn Alla, u mhux minna.
Ahna minn kullimkien ninsabu
maghfusin, izda m’ahniex
mghattnin; imhassbin, izda ma
ghandniex qalbna maqtugha;
ippersegwitati, izda mahniex
abbandunati; mixhutin ma’
l-art, izda mahniex meqrudin.
Fgisimna dejjem ingorru
l-mewt ta Gesu, biex f ‘gisimna
tidher ukoll il-hajja ta’ Gest.
Ghax ahna, ghad li geghdin
nghixu, ninsabu dejjem
moghtija ghall-mewt minhabba
f’Gesu’ biex il-hajja ta’ Gesu’
wkoll tkun tidher fil-gisem
taghna li jmut. U b’hekk fina
tahdem il-mewt, imma fikom
tahdem il-hajja. Imma billi
ahna ghandna l-istess spirtu

ta’ fidi li fuqu hemm miktub;
‘Emmint, u ghalhekk tkellimt,
ahna wkoll emminna, u
ghalhekk tkellimna; ghax nafu
li dak li qajjem lill-Mulej Gesu,
lilna wkoll ghad igajjimna
flimkien ma’ Gesti u jressaqna
quddiemu flimkien maghkom”
(2 Kor 4, 5-14).

Aktar’l quddiem fl-istess ittra
Pawlu juri liema kienu fil-fatt
is-sinjali ta’ I-apposolat tieghu
li, kif ighid hu stess, “li jien
ghamilthom f’nofskom bis-
sabar, bsinjali u ghegubijiet

u ghemejjel ta’ qawwa” (2

Kor 12, 12). Is-sinjali kienu
wkoll it-tbatijiet tieghu, il-
persekuzzjonijiet u t-tigrib li hu
kellu jsofri minhabba x-xhieda/
martirju tieghu fost l-ewwel
insara.

Pawlu stess jaghti litanija ta’
tbatijiet ma jaqtghux biex hu
jkun fidil ghas-sejha li kien
ghamillu 1-Mulej: “Huma

ministri ta’ Kristu? Jiena — ha
nitkellem ta’ ibleh! - jiena
aktar minnhom. Hafna aktar
minnhom fit-tahbit, hafna
aktar minnhom fil-habsijiet,
aktar u aktar minnhom fis-
swat. Bosta drabi sibt ruhi wic¢
imb wi¢¢ mal-mewt. Hames
darbiet glajt minghand il-Lhud
l-erbghin daqqa neqsin wahda;
tliet darbiet tawni s-swat bil-
virgi; darbohra haggruni. Tliet
darbiet rajt 1-gharqa; ghaddejt
lejl u jum f’nofs ta’ bahar.
Ghamilt safar bla ghadd; sibt
ruhi f’perikli ta’ xmajjar, perikli
mill-hallelin, perikli min-nies
ta’ gensi, perikli mill-pagani,
perikli fl-ibliet, perikli fid-
dezert, perikli fil-bahar, perikli
mill-ahwa qarrieqa. Tahbit u
xoghol iebes; kemm-il darba
kelli nghaddi sahriet bla rqad,
bil-guh u bil-ghatx; kemm-il
darba kelli nghaddi fis-sawm,
fil-ksieh u fl-ghera! U, biex ma
nsemmix hwejjeg ohra, dak
il-hafna gej u sejjer tan-nies ta’
kuljum ghandi, u I-hsieb tal-
knejjes kollha! Min hu marid

u n'iniex marid mieghu jien?
Min hu dak li jsib min ifixklu,
u jien ma nhossnix imbagbaq?
Jekk ghandi niftahar, niftahar
bdak li hu dghajjef fija. Allau
Missier Sidna Gesu’ Kristu - li
hu mbierek ghal dejjem - jafli
m’iniex nigdeb” (2 Kor 11, 23-
32).

Pawlu fehem li hajtu kellha
tkun tassew xhieda/martirju,
tishib bis-shih fil-misteru tat-
tbatija, tal-mewt u l-qawmien
taGesu. Kien ghalhekk li
lill-Filippin seta’ jiktbilhom:
“Jiena nghodd kollox bhala telf
hdejn il-qligh kbir li hemm
filli naghraf lil Kristu Gesu’

Sidi; minhabba fih ridt li nitlef
kollox, u nghodd kollox bhala
knis biex nirbah lil Kristu, u
nkun ninsab fih; mhux ghax
ghandi xi gustizzja tieghi, dik
dik li tigi permezz tal-fidi fi
Kristu, il-gustizzja gejja minn
Alla u mibnija fuq il-fidi. Irrid
naghraf lilu u 1-qawwa tal-
qawmien tieghu mill-imwiet,

u nagsam mieghu t-tbatijiet
tieghu, u nsir nixbhu fil-

mewt, biex jirnexxili nikseb
il-qawmien mill-imwiet” (Fil 3,
8-11).

Forsi hu proprju f'dan id-dawl
li Pawlu seta’ jikteb lill-Kolossin
u jghidilhom: “Jiena issa nifrah
bit-tbatijiet tieghi minhabba
fikom, ghaliex bihom jiena
ntemm f’gismi dak li jonqos
mit-tbatijiet ta’ Kristu ghall-
gisem tieghu li hu 1-Knisja.
Taghha jiena sirt ministru,

skont ma tani naghmel Alla
ghalikom, jigifieri li nxandar
b'mod shih il-Kelma ta’ Alla...
lilu ahna nhabbru lill-bnedmin
kollha, u nwissu u nghallmu

lil kulhadd bil-gherf kollu biex
inwasslu lil kull bniedem ghall-
perfezzjoni fi Kristu. Ghalhekk
jiena nithabat u nissielet bis-
sahha tieghu, li tinsab tahdem
fija bil-qawwa kollha tieghu”
(Koll, 24-29). L-appostlu juri li
t-tbatija tieghu hija t-tkomplija
tal-passjoni ta’ I-Imghallem

fih, tbatija li mhux biss hija
sehem fdik ta’ Gesu), imma hija
tbatija li tixpruna ’l quddiem
l-appostolat tieghu li jkun
xhud/martri shih tal-Mulej
t’kull tahbit tieghu, u biha jibni
1-Knisja.

Din ix-xhieda/martirju tasal
fil-mument shih taghha fis-sena
67 w.K. bil-kundanna tal-mewt
li giet esegwita x’aktarx lejn ir-
rebbiegha jew is-sajf ta’ I-istess
sena.

Lil Timotju hekk kien kitiblu
fl-ahhar ittra tieghu: “Nghid
ghalija, demmi ga mxerred
bsagrific¢ju u zmien it-tluq
tieghi wasal. Tqabadt it-tagbida
t-tajba, temmejt il-girja, harist
il-fidi. Mill-bqija hemm
merfugha ghalija I-kuruna tal-
gustizzja, li biha fdak il-Jum
ihallasni 1-Mulej, I-Imhallef
gust, u mhux lili biss, imma
wkoll lil dawk kollha li jkunu
ghexu fl-imhabba tad-Dehra
tieghu” (2 Tim 4, 6-8).

Pawlu, l-appostlu tal-
gnus, li bhajtu u bit-tbatijiet
kollha tieghu kien xehed ghal
Kristu, jitwahhad mieghu sal-
mewt u jikseb il-premju tant
mixtieq, fejn Kristu jsir il-hajja
tieghu ghal dejjem.



